
Cofnodion Cyfarfod 07/03/2024

Pwynt Agenda Prif drafodaeth Pwyntiau Gweithredu

1. Croeso ac
Ymddiheuriadau

Presennol
Bill Davies, Cris Tomos (Cadeirydd), Dafydd Vaughan (aelod o’r cyhoedd),
Eirlys Twigg, Hywel Lewis, Michael Harries, Roger Howells
Shôn Rees (Cynghorydd Sir)
Bethan Williams (Clerc)

Ymddiheuriadau
Aled Johnston, Arwel Llywelyn, Iwan Evans, Melony Richards, Robin
Davies

2. Cofnodion cyfarfod
blaenorol – Cynnig ac eilio

Cynigiodd Bill eu bod yn gywir, eiliodd Eirlys ac fe’u derbyniwyd fel cofnod
cywir.

3. Materion yn codi o’r
cofnodion

(i) Camera wrth y tŷ bach
● Mae Crymych Arms wedi archebu camera felly bydd y camerâu ar

gyfer y tŷ bach yn cael eu gosod yr un pryd
● Rydyn ni wedi derbyn anfoneb am y gwaith i drwsio'r tŷ bach hefyd.

(ii) Sunny Hill a Station Rd
● Bydd swyddog iechyd a diogelwch o'r cyngor yn dod i'r cyfarfod

nesa i siarad am yr hyn gall y cyngor ei wneud am broblemau fel
sydd yn Sunny Hill yn Llanfyrnach a Station Rd, Crymych.

(iii) Yswiriant
● Dydy'r polisi yswiriant presennol ddim yn cynnwys y rhandiroedd

felly mae angen ychwanegu'r rhandiroedd a'r Menshed i'r polisi.
Bethan i drefnu newid y polisi yswiriant



● Mae'n bosibl bod angen asesiad risg ar gyfer y coed hefyd.

(iv) Tai Ferm Villa
● Mae swyddog newydd wedi ei benodi gan Barcud i fod yn gyfrifol

am y tai fydd ar gael dan gynllun rhanberchenogaeth a bydd yn
ymwneud â materion fel prisiau'r tai a sefyllfa morgais.

● Bydd swyddog o gymdeithas tai Barcud yn dod i gyfarfod Ebrill y
cyngor.

● Bydd Shôn hefyd yn edrych i drefnu cyfarfod cyhoeddus er mwyn i
bawb sydd eisiau i weld cynlluniau.

● Mae arwydd ger mynedfa'r safle yn dweud "Heol Fferm Villa" fel
petai enw wedi ei benderfynu ond pobl lleol ddylai gael dewis.

● Dydy'r fynedfa ddim yn ddigonol ar hyn o bryd, gyda'r traffig
cynyddol a bod y fynedfa ar safle'r ysgol mae'n beryglus iawn.

● Mae Shôn wedi trafod lledaenu'r fynedfa i'r ysgol gyda'r cyngor, a
gyda'r cyngor cymuned. byddai hynny'n bosibl petai tŷ'r ysgol yn
cael ei ddymchwel. Mae tŷ'r ysgol yn cael ei ddefnyddio gan yr
adeiladwyr ar hyn o bryd. ond mae cyfnod dros yr Haf, tra bod yr
ysgol ar gau, i wneud hynny.

● Mae'n annhebygol y bydd unrhyw newid wedi hynny.

● Mae'r ymddiriedolaeth tai a sefydlwyd trwy'r cyngor cymuned wedi
ei sefydlu, bydd yn cynnal cyfarfod agored ac yn dechrau edrych
am dir neu dai posibl er mwyn cael tai i bobl leol.

(v) Bil trydan
● Cytunodd Robin yn y cyfarfod blaenorol i edrych am ddarparwr

trydan rhatach. Gan nad oedd e yn y cyfarfod bydd yn adrodd nol
i'r cyfarfod nesaf.

(vi) Arwyddion "Dim Cŵn"
● Mae'r arwyddion oedd wedi eu codi i atal cŵn rhag mynd i barc

Maes Meigan.

Robin i adrodd nol am ddarparwr trydan

Shôn i drefnu arwydd "dim cŵn" newydd



● Cytunwyd bod angen ailosod yr arwydd a rhoi un ar dop y feidir

● Os yw'r arwyddion yma yn cael eu tynnu i lawr eto byddai'n bosibl
ystyried codi arwyddion parhaol gan y cyngor ac sydd wedi'u
dylunio gan blant. Does dim arwydd "dim cŵn" gan nad yw'r cyngor
yn gallu erlyn pobl am gerdded cŵn mewn parc, ond byddai'n
bosibl addasu'r arwyddion.

● Mae angen meddwl sut i wneud defnydd o'r parc hefyd.

(vii) Clawdd yn Llanfair Nant-gwyn

● Cytunwyd yn y cyfarfod blaenorol bod angen tynnu'r clawdd.
● Mae clawdd arall yn Llanfyrnach sydd angen ei dynnu.

(viii) Menshed
● Mae'r Menshed wedi cael grant ar gyfer y gwaith ar y sied.

Shôn i ofyn i'r cyngor drefnu torri'r ddau
glawdd lawr

4. Gohebiaeth (i) Marie Curie
● Dydy Maruie Curie ddim yn gwasanaethu ardal Sir Benfro gan fod

Paul Sartori yn gwneud. Cytunwyd yn y gorffennol i gefnogi Paul
Sartori felly, yn hytrach na Marie Curie.

● Cytunwyd i gadw at y drefn hynny

(ii) Coed Preseli
● Rhannu gwybodaeth am fwriad i ddatblygu coedwig ar fynyddoedd

y Preseli a gofyn a oes sylwadau ar y cynllun oedd y llythyr.
● Nodwyd bod disgwyl i ffermwyr roi rhan o'u tir ar gyfer coed, ac y

dylai coedwigoedd fel hyn gyfrannu at y tir sydd ei angen ar gyfer
coed.

Cytunwyd i ddanfon neges i gefnogi'r cynllun.



(iii) Mondial Pupilles
● Bydd disgyblion Ysgo Bro Preseli yn cynrychioli Cymru yn y

Mondial Pupilles (cwpan byd pêl-droed i ddisgyblion dan 13) yn
Llydaw eleni.

● Dydy'r ysgol ddim wedi cystadlu ers 2017 ac mae costau cael cwch
wedi dyblu a chostau popeth wedi codi felly mae angen tua £3,000
i fynd â'r disgyblion draw.

● Bob yn ail flwyddyn mae'r Mondial Pupilles.

Cynigiodd Eirlys bod cyfrannu £1,000, eiliodd Hywel a chytunwyd yn
unfrydol i'r swm hynny.

Cytunwyd bod angen gofyn am nodi cefnogaeth y cyngor cymuned a bod
ceisio cale llun gyda rhai o aelodau'r pwyllgor a'r cyngor cymuned.

(iv) Pembrokeshire Outdoor Schools Project
● Proseict arfordirol i blant ysgol yw Pembrokeshire Outdoor Schools

Project ac mae'n gofyn am gyfraniad.
● Dydy ward Crymych ddim yn ardal forol a fydd plant y ward yn

annhebygol o elwa o’r prosiect felly penderfynwyd peidio cyfrannu.

(v) Fel Na Mai

Fe wnaeth Bil, Cris a Dafydd ddatgan diddordeb.

Gan i ni gefnogi yn y gorffennol a bod yr ŵyl yn bwysig i'r ward a'r ardal
ehangach cynigiodd Hywel gyfraniad o £500, eiliodd Roger a chytunwyd i
gyfrannu £500.

Bethan i drefnu taliad ar gyfer y Mondial
Pupilles

Bethan i drefnu taliad i ŵyl Fel na Mai

5. Ariannol Roedd £19,034.16 yn y banc ar ddiwedd y mis.



Mae rhan fwyaf gwariant mis Chwefror wedi mynd at gynllun Gofalwyr
Preseli, i roi respite i ofalwyr di-dâl. Mae gofalwyr di-dâl yn arbed 10 biliwn
bob blwyddyn trwy eu gwaith.
Mae'r cyngor cymuned yn ymfalchïo o allu cydweithio ar y cynllun yma
felly.

6. Cynllunio i) Above ground circular slurry store - Tŷ Mawr, Pentregalar
Mae'n rhaid gosod storfa slyri newydd er mwyn cydymffurfio a'r rheolau
felly cytunwyd i ddanfon llythyr o gefnogaeth.

(ii) Construction of a menage for private use, Crug Bach, Pentregalar
Mae'n ofod ar gyfer ceffylau o'r golwg ac yn annhebygol o amharu ar
unrhyw un.
Cytunwyd nad oes angen gwneud sylw ar y cais.

7. Prosiect Pobol Ifanc Mae Ysgol Preseli a Senedd yr ysgol wedi cael arian i fod yn rhan o
gynllun i annog pobl ifanc y gymryd diddordeb yn y cyngor cymuned.
Awgrymodd yr ysgol sesiwn gyda rhywun sy'n gwneud crochenwaith ac i'r
cyngor cymuned wahodd pobl ifanc i gyfarfodydd cyngor i weld beth sy'n
digwydd.

Mae llyn yn rhan o ddatblygiad Fferm Villa. Mae Barcud yn ystyried y
posibilrwydd o greu llwybr at y llyn a bod lle yno i bobl ifanc. Byddai hyn yn
rhywbeth i'w drafod gyda phobl ifanc fel rhan o'r cynllun.

8. Gwefan Cyngor
Cymuned

Ar hyn o bryd mae'r cyngor cymuned yn defnyddio gwefan mae Cyngor Sir
Benfro yn ei threfnu a thalu amdani i roi cofnodion a dogfennau arni, ond
bydd y wefan honno yn dod i ben yn 2025 felly bydd angen i bob cyngor
tref a chymuned gael eu gwefan eu hunain.

Cytunwyd bod angen gofyn i gwmni lleol wneud, a chytunwyd i ofyn i Gwe
Cambria yn Aberystwyth am bris.

Cris i gysylltu gyda Gwe Cambria am bris i
greu gwefan

9. UFA (i) Talebau Bwyd
● Mae talebau bwyd ar gyfer Bocs Bwyd, a Caffi Blasus wedi bod yn



cael eu dosbarthu trwy Capel Seion.
● Mae angen annog pobl sydd weid eu derbyn i'w defnyddio.

(ii) Clwb Busnes
Mae'r Clwb Busnes yn trefnu digwyddiadau Pasg, gan gynnwys
cystadleuaeth lliwio.

(iii) Hysbysfwrdd
Dydy'r hysbysfwrdd gyferbyn â Chanolfan y Preseli ddim yn cau
Cytunwyd i ofyn i Menshed gael golwg arno.

(iii) Waunfelen
Mae'r tir wedi'i ffensio i greu dau barc ac mae shelter wedi ei osod. dylen
nhw fod yn gofyn caniatâd cyn gwneud rhywbeth â'r tir.
Mae angen cysylltu i ddweud hynny.

(iv) Coed yn Hermon
Cafwyd pris i dorri'r coed mawr wrth randiroedd Hermon, Cytunwyd i gael
dau bris arall ar gyfer y gwaith cyn cytuno i fwrw mlaen.

(v) Baw cŵn ym mharc chwarae Hermon
Er bod arwyddion yn y parc mae baw ci yn cael ei adael yno. Dydy pobl
ddim yn cymryd sylw o arwyddion felly mae angen ystyried sut i atal pobl
rhag gadael baw ci.

(vi) Parcio yng Nghrymych
Mae pobl yn parcio ar y llinellau melyn ar y ffordd tuag at y maes parcio
yng Nghrymych. Dydy pobl ddim yn cymryd sylw o'r llinellau melyn felly
mae angen gofyn i'r warden parcio ddod i'r pentref.

(vii) Canolfan Gwastraff
Mae'r cyngor sir yn edrych am ffyrdd i arbed arian, mae'n bosibl y bydd
safleoedd ailgylchu a gwastraff yn cael eu trafod felly mae'n bwysig bod
pobl yn defnyddio'r ganolfan ailgylchu yn Hermon.

(viii) Cardi Bach

Bethan i ofyn i'r Menshed drwsio hysbysfwrdd

Roger i holi am ragor o brisiau ar gyfer torri
coed

Shon i holi i warden parcio ddod i Grymych



Roedd ymateb da mewn cyfarfod agored gan Sustrans i drafod creu llwybr
cerdded a beicio y Cardi Bach. Bydd blaenoriaeth i'r llwybr rhwng Crymych
a Llanfyrnach, ond mae'n gynllun hirdymor na fydd yn barod am rhyw 5 i 6
mlynedd.

10. Dyddiad a Lleoliad y
Cyfarfod Nesaf

Bydd y cyfarfod nesaf nos Iau Ebrill 7 yn Llyfrgell Crymych.

Cytunwyd i ystyried dechrau am 7pm gan fod dau berson yn dod i siarad
gyda'r cyngor.


